
Annotatsiya. Ushbu maqolada mavzuga oid materiallarga asoslangan holda “etnoiqtisodiyot” tushunchasining tor
va keng ma’'nodagi ta'riflari, ushbu ta'riflar doirasidagi turli yondashuvlar, etnoiqtisodiyotning xo‘jalik faoliyati
segmenti sifatidagi o‘rni va roli, uning o‘ziga xos xususiyatlari, funksiyalari va shakllari, shuningdek,
etnoiqtisodiyot elementlarini yangi iqtisodiy tizimga integratsiyalash masalalari tahlil qilingan.

Kirish. “Etnos” tushunchasi XIX asrdan boshlab olimlar tomonidan qo‘llanilib
kelinmoqda va etnoslar tabiati haqidagi fikrlarning xilma-xilligi bilan ajralib turadi. Biroq etnos
va etniklik haqidagi ko‘plab munozaralarga qaramay, hech bir olim ushbu toifalarning iqtisodiy
tarkibiy qismini inkor etmaydi. So‘nggi paytlarda tegishli etnosning geografik, tarixiy, diniy,
madaniy, psixologik omillari va yashash sharoitlarining o‘ziga xos xususiyatlarini aniglash bilan
birga milliy igtisodiyot muammolarini o‘rganish tobora ko‘proq qiziqish uyg‘otmoqda, bu esa
yangi ilmiy yo‘nalish - etnoiqtisodiyotning paydo bo‘lishiga olib keldi. “Etnoiqtisodiyot”
tushunchasi fanga keyinroq — XX asrning ikkinchi yarmida kirib keldi. Etnoiqtisodiy hodisani
talqin qilish doirasi hozircha juda tor, ammo har bir muallif “etnoiqtisodiyot” atamasiga o‘z
tushunchasini kiritishga harakat qgiladi.

Etnoigtisodiyot — etnoslarning iqtisodiy faolligini ularning madaniyati, an’analari va
psixologiyasi bilan, shuningdek, ishlab chiqarish kuchlari va ishlab chiqarish
munosabatlarining rivojlanishi bilan bog‘ligligini o‘rganadigan xo‘jalik faoliyati segmenti.
Etnoiqtisodiyot murakkab polietnik tuzilishga ega bo‘lgan o‘tish davri jamiyatlari “iqtisodiy
to‘qimasi”ning ajralmas qismidir. Ushbu jamiyatlarda modernizatsiya jarayonlarini boshqarish
milliy iqtisodiyotning etnoiqtisodiy sektori resurslari, uning barqarorligi va moslashuvchanligi
omillarini hisobga oladigan iqtisodiy strategiya va mexanizmlarni ishlab chiqish va amalga
oshirishni taqozo etadi. Bugun, XXI asrda, etnoiqtisodiyotga bo‘lgan qiziqish, bir tomondan,
mabhalliy, shu jumladan, kam sonli xalglar hayotining ijtimoiy-iqtisodiy muhitini saqlab qolish
zarurati bilan bog'liq bo‘lsa, ikkinchi tomondan, muayyan mintaqada, shu jumladan, “mahalliy
igtisodiyot” hisobidan “o‘sish nuqtalari"ni topish bilan bogliq. Shuning uchun
etnoiqtisodiyotga qiziqish tasodifiy emas, balki qonuniydir.

Asosiy qism. Etnoiqtisodiyot tushunchasining turli xil ta'riflari mavjud. Tor ma’noda
etnoigtisodiyot deganda milliy iqtisodiyotning an’anaviy arxaik xo‘jalik ukladlari bilan
ifodalangan segmenti, keng ma’'noda esa milliy igtisodiyotning o‘ziga xos shakli tushuniladi
[2: 4 b.]. Ilmiy adabiyotlarda “etnoiqtisodiyot” tushunchasini ta’riflashda ikki xil yondashuv
shakllangan. Etnoiqtisodiyotni tegishli etnik jamoalarda rivojlangan va ushbu hududdagi
aholining an’anaviy turmush tarzi, xo‘jalik yo‘nalishi, oilaviy turmush tarzi bilan chambarchas
bogliq bo‘lgan an’anaviy mehnat faoliyati sifatida talqin qilish eng keng tarqalgan [4: 91 b.].

Boshqga yondashuvga ko'ra, etnoiqtisodiyotning ikkita nisbatan mustagqil va ayni paytda
o‘zaro bog'liq, yagona iqtisodiy tizimda o‘zaro aloqador tarkibiy qismi ajratiladi: etnos
tomonidan xo‘jalik yuritish turlari, shakllari va usullarining meros qilib olinishi bilan bog‘liq
an’anaviy va etnoiqtisodiyotning global takror ishlab chiqarish jarayonlariga qo‘shilishi
sharoitida moslashuvchanlik qobiliyati bilan bog‘liq innovatsion yondashuv [7: 21 b.]. Mazkur
yondashuv etnosning mehnat an’analari, uning ishlab chiqarish tajribasi, madaniyati,
mentaliteti asosida mintaqaviy takror ishlab chiqarish jarayonida shakllanadigan
munosabatlar majmui sifatida ta’riflash imkonini beradi.

Etnoiqgtisodiyotni xo‘jalik yuritishning an’anaviy (sanoatgacha bo‘lgan) turi sifatida
talqin qilish ham keng tarqalgan. Bunday tushunish, xususan, A.X.Tambiyev ishlariga xos bo‘lib,
u ushbu sohani “tegishli etnik jamoalarda rivojlangan an’anaviy mehnat faoliyati turlari” deb
ta’riflaydi. Ular, odatda, mazkur hudud aholisining an’anaviy turmush tarzi, xo‘jalik yo‘nalishi,
oilaviy-maishiy turmush tarzi bilan chambarchas bog'liq [11: 12 b.].

Etnoiqtisodiyotning an’anaviy talgini rossiyalik olimlar  Yu.S.Kolesnikov,
V.N.Ovchinnikov va L.A.Uzdenovalar tomonidan taklif etilgan [7: 8: 14]. Agar iqtisodiyotda bitta
etnik guruh vakillari ishtirok etsa, u etnik iqtisodiyot hisoblanadi. V.N.Ovchinnikovning
fikricha, “etnoiqtisodiyot — bu etnosning xo‘jalik yuritish uslubi asosida tarixan shakllangan,
xo'jalik yuritishning natural va mayda tovar shakllarining uyg‘unlashuvi; ishlab chiqarishning
an’anaviy, asosan agrar shakllarining hukmronligi; qo‘l mehnati, kasanachilik, empirik xo‘jalik
tajribasi va hunarmandchilikning ustunligi bilan tavsiflanadigan iqtisodiyotning hududiy-
mahalliy segmentidir” [8: 118 b.].

Etnoigtisodiyot murakkab ko‘p bosqichli tizim bo‘lib, unda uchta daraja ajratiladi:
1. Makrodaraja (etnik jihatdan bir xil mamlakatlar igtisodiyoti); 2. Mezo daraja (hududlar:
respublikalar, o‘lkalar, viloyatlar xo‘jaligi); 3. Mikrodaraja (alohida ishlab chiqarish birliklari
xo'jaligi) [2: 7 b.].

Shunga o‘xshash fikrni L.A.Uzdenova ham qo‘llab-quvvatlab, u etnoiqtisodiyotni
“mezoiqtisodiyot darajasidagi xojalik faoliyati segmenti bo‘lib, an’anaviy iqtisodiyotning tipik
xo'jalik tartibi hisoblanadi va statistik va soliq organlari tomonidan sezilarli darajada
kuzatilmaydi”, deb ta'riflaydi [14: 10 b.]. Shu bois, etnoiqtisodiyot etnik ishlab chiqarishning
iqtisodiy tomonini qamrab oluvchi va muayyan etnos uchun an’anaviy bo‘lgan xo‘jalik yuritish
texnologiyalari va shakllarini birlashtiruvchi mintaqa iqtisodiyotining segmentidir.

Etnoiqtisodiyotning o‘ziga xos xususiyatlari quyidagilardan iborat:

- xo'jalik yuritishning an’anaviy, asosan agrar shakllarining hukmronligi;

- ishlab chiqarishning natural va mayda tovar shakllarining uyg‘unlashuvi, uy

xo‘jaliklarining yopiqligi;

- ko‘chmas resurslardan, ya’'ni yashash muhitining mahalliy hududiy resurslaridan

foydalanish;

- avloddan avlodga o‘tib kelayotgan empirik xo‘jalik-mehnat tajribasining ustunligi,

hunarmandchilik va kasanachilikdan foydalanish;

- resurslar va xizmatlar almashinuvining norasmiy xarakteri;

- xomashyo xo‘jaligi infratuzilmasidan foydalanish va qo‘l mehnatining ustunligi bilan

bandlikning ekstensiv turi;

- mehnat bozorini asosan norasmiy institutlar tomonidan tartibga solish;

- aholining past ijtimoiy va fazoviy harakatchanligi [14: 26 b.].

Shunday qilib, etnoiqtisodiyotni xo‘jalik yuritishning an’anaviy, asosan agrar shakllari,
ishlab chiqarishning natural va mayda tovar shakllari hukmronligi, qo‘l mehnati va empirik
xo‘jalik tajribasining ustunligi, hunarmandchilik, kasanachilikdan foydalanish, aholining
ijtimoiy va makondagi harakatchanligining pastligi bilan tavsiflanadigan, etnosning xo‘jalik
tuzumi asosida tarixan shakllangan, hududiy-mahalliy iqtisodiyot segmenti sifatida tushunish
eng keng tarqalgan.

Mintaganing etnoiqtisodiy tuzilishi aholining milliy tarkibi, tabiiy-xomashyo va
rekreatsion-iqlim sharoitlari, mamlakatdagi geosiyosiy vaziyat bilan belgilanadi.
Etnoiqtisodiyotning mintaqga rivojlanishidagi o‘rni uning bir qator o‘ziga xos funksiyalarida
yaqqol namoyon bo‘ladi:

- barqarorlashtiruvchi funksiya: etnoiqtisodiyot polietnik mintaqa iqtisodiyoti agrar
sohasining struktura hosil qiluvchi karkasi rolini bajaradi;

- yumshatuvchi funksiya: etnoiqtisodiyot ingirozli-destruktiv hodisalarning mintaqa
igtisodiyotiga halokatli ta’sirini yumshatadi;

- ijtimoiy-iqtisodiy funksiya: etnoiqtisodiyot iqtisodiyotning boshga sohalaridan
bo‘shagan mehnat resurslarini o‘zlashtirib, aholini ish bilan ta’'minlash sohasidagi keskinlikni
yumshatishga yordam beradi;

- etnoslarning an’ana va urf-odatlarini saqlab qolish funksiyasi [8: 120 b.].

Mintaqaning an’anaviy etnoiqtisodiyoti quyidagi funksiyalarni bajaradi: agrar xo‘jalik
yuritishning chuqur asosi hisoblanadi; etnosning omon qolish vositasi bo‘lib xizmat qiladi;
ijtimoiy keskinlikni barqarorlashtiruvchi va kompensatsiya mexanizmi bo‘lib xizmat qiladi;
igtisodiy inqiroz ogqibatlarini yumshatadi, inqiroz davridan ishbilarmonlik faolligini
jonlantirishga o‘tishda amortizator rolini o‘ynaydi; barqaror rivojlanish davrida an’anaviy
xojalik yuritish turlarini saqlab qoladi, etnosning iqtisodiy bazasini mustahkamlaydi, inson
kapitalini qo‘llash va rivojlantirishga yordam beradi, etnosni birlashtiradi.

Xalg xofjaligi va millly moddiy madaniyatning o‘ziga xosligini saglab qolgan holda,
xalgning an’anaviy iqtisodiyoti elementlarini yangi xo‘jalik yuritish tizimiga integratsiya qilish
uchun etnoiqtisodiyotning imkoniyatlaridan mohirona foydalanish kerak.

Etnoiqtisodiyot talginiga kengaytirilgan yondashuvda an’anaviy etnoiqtisodiyotni ilg‘or
texnologiyalar va innovatsion tovarlarga moslashish qobiliyati kontekstida ko‘rib chiqish taklif
etilgan. Xususan, etnoiqtisodiyot xo‘jalik yuritishning turli usullaridan foydalangan holda
igtisodiy siyosatning yangiliklariga to‘lig moslasha oladi, deb hisoblanadi.

Ko‘p millatli mintaqalarda faqat “katta” korporativ sektor va “kichik” etnoiqtisodiy
sektorni birlashtirishga, ularning o‘zaro ta’sirini tashkil etishga, korporativ asosda
rivojlanayotgan tadbirkorlik faoliyatiga mehnatning mayda tovar shakllarini organik ravishda
“joylashtirishga” va mintaqaning iqtisodiy va ijtimoiy makonini kengaytirishga qodir bo‘lgan
igtisodiy modernizatsiya siyosati muvaffaqiyatli bo‘ladi.

Etnoiqtisodiy harakatlar doirasiga etnoiqtisodiyotga tor yondashuv nuqtayi nazaridan
ikki shakl kiradi: 1) etnos uchun an’anaviy bo‘lgan tabiatdan foydalanish turlari, xalq
hunarmandchiligi, kosibchilik; 2) industrial-etnik ishlab chiqgarish.

An’anaviy etnoiqtisodiyot shakllari

Mintaqaning
an’anaviy
etnoiqtisodiyoti

Tabiatdan
foydalanishning Sanoat-etnik ishlab
an’anaviy-etnik chiqarish

turlari

Qishloq xo°jaligi
An’anaviy tabiatdan xomashyosi va Ommaviy talabga ega

Badiiy
foydalanishning yovvoyi o°simliklarni sanoat mahsulotlarini
boshgqa turlari sanoat usulida qayta ishlab chiqarish
ishlash

hunarmandchilik va
kosibehilik

Qishloq xo°jaligi

Etnoiqgtisodiyot rivojlanishining uchta asosiy yo‘nalishi ajratib ko‘rsatiladi: bozor-etnik
(etnoturizm), sanoat-etnik (qishloq xo‘jaligi xomashyosini sanoat usulida gayta ishlash),
an’anaviy-etnik (qishloq xo‘jaligi, xalq hunarmandchiligi va kosibchilik) [10: 100 b.].

Shunday qilib, etnoiqtisodiyot faqat etnoslarning an’anaviy xo‘jalik tartiblari va
mintaqaviy iqtisodiyot segmenti bilan bir xil emas, balki xalglarning ijtimoiy-igtisodiy
rivojlanishining barcha xilma-xil yo‘llarini aks ettiradi va mintaqaviy iqtisodiyotning barcha
sohalariga kirib boradi. Mezo-darajadagi mintaqgaviy etnoiqtisodiyot nafagat mintaqaviy tabiiy-
iglim sharoitlari va tarixan shakllangan ijtimoiy-iqtisodiy institutlarga mos keladigan an’anaviy
asosiy xofjalik yuritish usullariga, balki ushbu etnoiqtisodiyot joylashgan mintaqaga
go‘shimcha raqobatbardosh ustunliklarni yaratish maqsadida o‘zgartirish, modernizatsiya va
transformatsiya qilish qobiliyatiga ham ega. 0.V.Inshakov etnoiqtisodiyotni mintaqaviy
xo‘jalikning alohida sektori yoki segmenti, deb hisoblamaydi. Etnoiqtisodiyot barcha soha,
tarmoq va segmentlarga kirib boradi. Kengaytirilgan etnoiqtisodiyot — bu xalq hayotining

muayyan makon va zamonida ishlab chigarishning transformatsion va tranzaksion
omillarining o‘ziga xos kompozitsiyasidir [3: 12 b.].

Etnik mexanizm iqtisodiy tizimning rivojlanishi va faoliyat ko‘rsatishida hal qiluvchi
ahamiyatga ega bo‘lib, unda turli xalqlarning tabiati va madaniyatining barqaror tuzilmalari,
o‘zaro bog'ligligini mustahkamlaydi. Kengaytirilgan etnoiqtisodiyotni xalglarning tarixiy
rivojlanishi davomida shakllangan va xo‘jalik faoliyatiga jalb gilingan mintaqa iqtisodiyotining
obyektiv va subyektiv omillarining aniq to‘plami sifatida ta’riflash mumkin.

Kengaytirilgan etnoiqtisodiyotning beshta shaklidan iborat bo‘lgan umumlashtirilgan
modelni chizmada keltiramiz: 1) etnos uchun an’anaviy bo‘lgan tabiatdan foydalanish turlari,
xalq hunarmandchiligi va kosibchilik; 2) sanoat-etnik ishlab chiqarish; 3) bozor-tranzaksion-
etnik tarkibiy qism; 4) bozor-davlat-etnik tarkibiy qismi; 5) Kkreativ-etnik component
[13: 58 b.].

Mintaqaviy etnoiqtisodiyot shakllarining kengaytirilgan tuzilmasi

Etnos uchun tabiatdan Badiiy hunarmandchilik va kosibchilik
foydalanishning an’anaviy | Qishloq xo‘jaligi
turlari An’anaviy tabiatdan foydalanishning boshqa
turlari

Sanoat-etnik ishlab chiqarish | Qishloq xofjaligi xom ashyosi va yovvoyi
o‘simliklarni sanoat yo‘li bilan qayta ishlash
Ommaviy talab qilinadigan sanoat tovarlari ishlab

chigarish
Bozor-tranzaksion-etnik Qishloq aholisiga maishiy va ijtimoiy xizmat
tarkibiy qism ko‘rsatish

Etnomadaniy va ziyorat turizmi

Etnik rekreatsiya (hunarmandchilikni tiklash)

Bozor-davlat-etnik tarkibiy | Muayyan etnosning iqtisodiy manfaatlarini
gism himoya qilish

Muayyan etnos vakillari uchun imtiyoz va

preferensiyalar yaratish

Kreativ-etnik komponent An’anaviy tovar va xizmatlarga innovatsion

xususiyatlar berish

Yangi texnologiyalar bo‘yicha an’anaviy tovarlarni

ishlab chigarish

Kengaytirilgan yondashuvda etnoiqtisodiyotning o‘ziga xos xususiyatlari:

1. Mustahkamlangan an’anaviylik;

2. Identiv institutsionallashuvga intilish;

3. Evolyutsionlik, tashqi omillar ta’sirida mintaganing raqobat ustunligining zamonaviy
shakliga modernizatsiya va transformatsiya qilish qobiliyati.

Kengaytirilgan etnoiqtisodiyot quyidagi funksiyalarni bajaradi: mintaqa iqtisodiyotiga,
aynigsa, inqirozli davrlarda qo‘shimcha barqarorlik beradi, ijtimoiy-iqtisodiy vaziyatni
barqarorlashtiradi; mintaga iqtisodiyotining ijobiy progressiv dinamikasini oshiradi;
go‘shimcha ijtimoiy-iqtisodiy ustunliklar va pozitsiyalarni yaratadi, buning natijasida butun
mintaganing raqobatbardoshligini kuchaytiradi; aholining mintaqaviy hamjamiyat doirasida
birlashishiga yordam beradi; mintaqaning iqtisodiy tizimining iqtisodiy salohiyatini
kuchaytirish magsadida etnoiqtisodiy xilma-xillikni saqlab qoladi [6: 16 b.].

Mintaga etnoiqtisodiyotining amaliy faoliyat sohasi sifatidagi maqsadi hudud
aholisining turmush sifatini oshirishga qaratilgan iqtisodiy faoliyatning ham mintagqa uchun
an’anaviy, ham sanoat, ham bozor va innovatsion turlarining samarali ishlashi asosida noyob
obyektlar — namunalar sifatida etnoslarning barqaror iqtisodiy takror ishlab chiqarishini
ta’'minlashdan iborat. Jahon tajribasi shundan dalolat beradiki, mamlakat asosan tarixan
shakllangan shart-sharoitlar va milliy xarakterga eng ko‘p darajada javob beradigan sohalarda
muvaffaqiyatga erishadi [12: 471 b.].

Etnoigtisodiyot fan va amaliy faoliyat sohasi sifatida:

e turli ijtimoiy-iqtisodiy tizimlar va texnologik tizimlarda etnodemografik omil ta’sirida
shakllanadigan takror ishlab chigarish iqtisodiy munosabatlarining oziga xos xususiyatlarini
tadqiq etadi;

e turli hududiy darajalarda yuz berayotgan etnodemografik va iqtisodiy jarayonlarning
o‘zaro bog‘ligligi va o‘zaro ta’siri haqidagi savolga javob beradi;

e etnoiqtisodiy jarayonlarning an’anaviy va innovatsion shakllari, ularning o‘zaro
nisbati, muvofiglashuvi va komplementarligini o‘rganadji;

e etnoiqtisodiy hodisalar va tuzilmalarning diffuzion va adsorbsion (yutib oluvchi)
xususiyatlarini tashqi iqtisodiy faoliyat tomonidan olib kirilgan avtoxton va alloxon o‘rtasidagi
o‘zaro ta’sir nuqtai nazaridan ko‘rib chiqadi;

e etnik jihatdan tamg‘alangan birliklar va komplementar guruhlarning iqtisodiy xulqg-
atvori, ularning u yoki bu ishlab chiqarish va takror ishlab chiqarish faoliyatini amalga oshirish
bo‘yicha tanlovi bilan shug‘ullanadji;

e hududlarning uyg‘un rivojlanishi uchun etnik va ijtimoiy-iqtisodiy nomutanosibliklar,
tahdidlar va imkoniyatlarni aniqlaydji;

e sotsiumda madaniy-etnik organizmlarning bir-birini to‘ldiruvchi muvozanatli
mavjudligi va o0‘z-o‘zini rivojlantirishini monitoring qilish imkonini beruvchi ta'riflar,
indikatorlar tizimi va ko‘rsatkichlar to‘plami bilan ishlaydi [1: 42-43 b.].

Bozor iqtisodiyoti sharoitida hamma joyda ishlab chiqarishning raqobatbardoshligi va
samaradorligi omili hal qiluvchi ahamiyat kasb etadi. Sayyoramizda xo‘jalik yuritishning
an’anaviy ekstensiv shakllari o‘rnini asta-sekin intensiv qishloq xofjaligi texnologiyalari
egallashi, ibtidoiy texnik-texnologik bazaga asoslangan xalq hunarmandchiligi va kosibchilik
ishlab chigarishining qudratli korxonalar raqobatiga bardosh bera olmasligi xavfi tug‘ilmoqda.

Biroq, zamonaviy modernizatsiya iqtisodiyotini batafsil o’rganish nafaqat tahdidlarni
ko’rish, balki afzallik va imkoniyatlarni aniqlash, ulardan mohirona va maqsadli foydalanish
etnoiqtisodiyot elementlarini yangi iqtisodiy tizimga integratsiyalash va shu bilan xalq xo’jaligi
va milliy moddiy madaniyatning o‘ziga xosligini saglab qolish imkonini ham beradi.

Birinchidan, zamonaviy dunyoda kichik xo‘jaliklar sharoitida ishlab chiqariladigan
ekologik toza oziq-ovqat mahsulotlariga talab ortib bormoqda. Bunday xofjaliklarning past
mahsuldorligidan yo‘qotishlar mahsulot sifati va ekologik xavfsizligi uchun yuqori narxlar bilan
qoplanadi. Bu yerda muammo tovarni bozorga siljitishning turli usullarini, puxta o‘ylangan
reklama faoliyatini, tovar belgilarini ro‘yxatdan o‘tkazishni, firma do‘konlari tarmog‘ini o'z
ichiga olgan “marketing — ishlab chigarish — sotish” yagona yopiq tizimining bir vaqtning
o‘zida ham boshlang‘ich, ham yakunlovchi sikli bo‘lgan samarali ishlaydigan sotish va
marketing mexanizmini yaratishdan iborat. Ushbu muammoni hal qilish uchun sa'y-

harakatlarni birlashtirish, ko‘plab oilaviy xo‘jaliklarning mablaglari va resurslarini
kooperatsiyalashni talab giladi.

Ikkinchidan, dunyoda avj olgan ekologik inqiroz va atrof-muhitning yuqori darajada
ifloslanishi insoniyat oldiga yo barqaror rivojlanish, yoki ekologik halokatlar va 0‘z-o‘zini yo‘q
qilish yo‘lini tanlash vazifasini qo‘ydi. Barqaror rivojlanishning eng muhim sharti qishloqda
xo0'jalik yuritishning ekologik yo‘naltirilgan tizimi bo‘lib, unda iqtisodiyot va tabiat o‘rtasidagi
muvozanat saqlanadi, biologik xilma-xillik va tabiiy holatni, tabiiy landshaftlarni saqlab qolgan
holda qishloq xofjaligi ishlab chiqarishining o‘sishiga erishiladi. Agrar texnologiyalardan
foydalangan holda kichik oilaviy fermer xo‘jaliklari hududning agrar resurslaridan optimal
foydalanish, xalq hunarmandchiligi va kosibchilikni rivojlantirish, yuqori mahsuldor va
ekologik barqaror agrotizimlar va agrolandshaftlarni shakllantirishga qodir.

Uchinchidan, aholi farovonligining o‘sishi, odatda, bozor talabining yuqori sifatli,
ko‘pincha esa eksklyuziv tovarlar va xizmatlar foydasiga og'ishmay o‘zgarishi bilan birga
kechadi. Bunday xizmatlar qatoriga rekreatsiya xizmatlari (turizm, kurort-profilaktik
soglomlashtirish, mehmonxona xo‘jaligi, umumiy ovqatlanish) ham kiradi. Masalan,
boshqirdlar zich yashaydigan hududlarning aksariyati xushmanzara landshaft, tabiat
yodgorliklari hamda sanatoriy-kurort va profilaktik davolashning noyob resurslariga
(shifobaxsh suv va balchiq manbalari, gimiz bilan davolash iglimining shifobaxsh xususiyatlari
va boshqalar) ega ekanligi an’anaviy oilaviy xo‘jalikni uning asriy asoslarini saqlab qolgan
holda rekreatsiya xizmatlari sohasiga integratsiya qilish uchun keng imkoniyatlar
ochadi [14: 38-39 b.].

Xulosa. Etnoiqtisodiyot ancha keng ko‘lamli investitsiya jarayonlarini boshlash uchun
yetarli bo‘lgan boshlang‘ich turtkini berishga qodir. Masalan, agroturizm hozirda o‘zining
urbanistik sivilizatsiyasidan charchagan Yevropada haqiqiy yuksalishni boshdan kechirmoqda.
Shimoliy Yevropaning ba'zi mintaqalarida bu soha mahalliy iqtisodiyotda ishlaydiganlarning
40-60 foizini beradi. Etnoiqtisodiyot zamonaviy jamiyat xo‘jalik tuzilmasining real va muhim
elementiga aylanmoqda va iqtisodiy tahlil obyekti sifatida uning an’anaviy usullarini etnos
hayotiy faoliyatining yondosh jihatlarini o‘rganish bilan uzviy bog‘lashni talab qiladi. Gap tarix,
madaniyatshunoslik, etnografiya, demografiya va boshga fanlarning tadqiqot jarayoniga
integratsiyalashuvi va ularga xos bo‘lgan metodologik vositalar haqida bormoqda.

E’'tibor bering, “etnoiqtisodiyot” atamasi, ehtimol, eng muvaffaqiyatli bo’lmasligi
mumkin, ammo ilmiy yo’nalishni nomlash masalasi ko’proq filologik xususiyatga ega.
Etnoiqtisodiyot etnografiya, tarix, iqtisodiy psixologiya, milliy iqtisodiyot kabi bir qator fanlar
bilan chambarchas bog’lig. Shunga qaramay, etnoiqtisodiyot boshqga fanlar, shu jumladan, u
bilan chambarchas bog’liq bo’lgan fanlarning tadqiqot predmetidan farq qiladigan o’z tadqiqot
predmetiga ega. Shuning uchun etnoiqtisodiyot alohida ilmiy yo’nalish sifatida mavjud bo’lish
huqugqiga ega bo’lib, uning rivojlanishi ko’plab nazariyalarga jiddiy ta’sir ko’rsatishi mumkin.
Etnosotsiologiya, etnoekologiya va boshqa ilmiy fanlarning tadqiqot sohasini ham shu tarzda
belgilash mantiqan to‘gri bo‘lishi mumkin. Etnoiqtisodiyotning eng muhim bo‘limi sifatida
mintaga yoki hudud uchun dolzarb bo‘lgan etnik jarayonlar va iqtisodiyotni isloh qilish
jarayonlari, bozorga moslashish jarayonlarining o‘zaro bog'‘liqligi muammolarini o‘rganadigan
bo‘limni ajratib ko‘rsatish kerak. Bu esa keyingi bozor o‘zgarishlarining samaradorligini
oshirishi kerak.

